
Cənab Prezidentin sərəncamı 
ilə təhsillə bağlı qəbul edil-
miş dövlət proqramları bu 
sistemdə keyfiyyətcə yeni inkişaf 
meyillərinin yaranmasına, yüksək 
nəticələrin qazanılmasına gətirib 
çıxarmış, ölkəmizidə milli kadr-
ların yetişdirilməsi sahəsində 
mühüm nailiyyətlər əldə edilmişdir. 
Azərbaycan Prezidentinin 2018-ci 
il 16 noyabr tarixli sərəncamı ilə 
təsdiq edilmiş “2019–2023-cü illər 
üçün Azərbaycan Respublikasın-
da ali təhsil sisteminin beynəlxalq 
rəqabətliliyinin artırılması üzrə 
Dövlət Proqramı”nda beynəlxalq 
ikili diplom proqramlarının tətbiqi, 
doktorantura təhsilinin beynəlxalq 
standartlara uyğun qurulması və 
xaricdə doktorantura səviyyəsində 
təhsilin maliyyələşdirilməsi 
nəzərdə tutulur. Yeni Dövlət 
Proqramı “2007–2015-ci illərdə 
Azərbaycan Respublikası 
gənclərinin xarici ölkələrdə təhsili 
üzrə Dövlət Proqramı”nın da-
vamı kimi ali təhsil sisteminin 
beynəlxalq standartlara uyğunlaş-
dırılması, insan kapitalının inkişaf 
etdirilməsi, strateji əhəmiyyət da-
şıyan sahələr üzrə milli kadrların 
yetişdirilməsi baxımından mühüm 
əhəmiyyət daşıyır.

Dövlət Proqramının əsas 
hədəfi elm sahəsindəki qabaqcıl 
nailiyyətlərdən, innovativ təlim-
tədris texnologiyalarından ya-
rarlanaraq ölkəmizdə yeni nəsil 
mütəxəssislərin yetişdirilməsi, 
Azərbaycan ali təhsil siste-
minin məzmun və keyfiyyət 
göstəricilərinin beynəlxalq ikili 
diplom proqramları ilə uyğunlaş-
dırılmasıi, xarici mütəxəssislərin 
cəlb olunması yolu ilə ali təhsilin 
daha da təkmilləşdirilməsi, 
yeni təhsil mühitinin yara-
dılması, ölkəmizin ali təhsil 
müəssisələrinin akademik poten-
sialının gücləndirilməsi məqsədilə 
xaricdə doktorantura səviyyəsində 
təhsilin maliyyələşdirilməsi, ilkin 
mərhələdə beş beynəlxalq ikili dip-
lom proqramının təsis olunacağı 
və layihənin onların icrasına dair 
monitorinqin nəticələrinə uyğun 
davam etdiriləcəyi məsələsi də 
sənəddə öz əksini tapmışdır. 

Görülən işlərin nəticəsində 
təhsil sahəsinin keyfiyyət 
göstəricilərində müsbət dinamika 
davam etmişdir. Bu il keçirilən 
qəbul imtahanlarının nəticələrini 
də görülən işlərin bəhrəsi hesab 
etmək olar. Burada həm kəmiyyət, 
həm də keyfiyyət yüksəlişi baş 
vermişdir

Ümumilikdə, 535 azərbaycanlı 
hökumətlərarası sazişlərə 
əsasən xarici ölkələrdə oxuyur. 
Azərbaycanda isə 2018–2019-
cu tədris ilində ali təhsilin bütün 
səviyyələri üzrə 86 ölkədən 
 6000-dən çox əcnəbi tələbə təhsil 
alır.

Təhsil Nazirliyinin “Clarivate 
Analytics” şirkəti ilə əməkdaşlığı 
nəticəsində Azərbaycan 2017-
ci il üzrə “Web of Science” elmi 

bazasında ilk dəfə nəşr aktivliyinin 
son 3 il üzrə artım dinamikasına 
görə regionda birinci yerə çıxıb. 
“Web of Science” elmi bazasında 
2017-ci ildə Azərbaycandan 1160 
elmi-tədqiqat işi qeydə alınıb ki, bu 
da son 25 ildə ölkə üzrə ən yüksək 
göstərici hesab olunur.

Təhsil sahəsində aparı-
lan siyasətin bariz nümunəsini 
işlədiyim Azərbaycan Dillər Uni-
versitetinin timsalında daha aydın 
görmək olar. ADU-da aparılan 

məzmun və struktur  islahatları 
Prezident İlham Əliyevin 
təhsil sahəsinə aid imzaladığı 
dövlət proqramlarına, multi-
kulturalizm və azərbaycançılıq 
ideyalarına uyğun şəkildə 
həyata keçirilir. Görülmüş 
işlərin nəticəsidir ki, bu gün 
ADU-da həm tədrisin keyfiyyəti 
yüksəlmiş, həm də beynəlxalq 
əlaqələr genişlənmişdir. Son 
iki il ərzində ADU-nun akade-
mik mühiti, maliyyə-təsərrüfat 
fəaliyyəti, ümumi iş ritmi 
tamamılə dəyişmişdir. Uni-
versitet məzunlarının əmək 

bazarında nüfuzu artmış, uni-
versitetin cəmiyyətdəki reytinqi 
yüksəlmişdir. 

Universitetdə 20-yə yaxın 
xarici dilin tədris olunması 
beynəlmiləl mühitin yaranma-
sına, ikili diplom layihələrinin 

həyata keçirilməsinə imkan 
verir. Universitetimizdə regionun 
təhsil müəssisələri ilə əlaqələrin 
gücləndirilməsi istiqamətində 
ilkin addımlar atılmışdır. Belə 
ki, tələbələrimiz pedaqoji 
təcrübələrini müxtəlif qaçqın 
məktəblərində keçmişlər.  ADU-da 
bir çox xarici ölkələrin dil və 
mədəniyyət mərkəzlərinin açılması 
xarici tələbələrin universitetə cəlb 
olunmalarına imkan yaratmışdır. 
Hazırda universitetdə 101 xarici 
tələbə təhsil alır və 15 əcnəbi 
müəllim dərs deyir. 

Universitetdə ötən il apre-
lin 9-dan mayın 5-dək “Heydər 
Əliyev: Multikulturalizm və tole-
rantlıq ideologiyası” adlı geniş 
miqyaslı elmi konfrans keçirilmiş-

dir. Bakıda 12 xarici universitetin 
nümayəndəsinin iştirak etdiyi, 
iki gün davam edən konfransın 
açılışından sonra konfrans bir çox 
xarici ölkələrin universitetlərində 
davam etdirilmiş, ADU-nun 
professor-müəllim heyətinin 
üzvləri həmin universitetlərdə elmi 
məruzələr etmiş, azərbaycançılıq 
və multikulturalizm ideyalarının 
daha geniş təbliğinə nail olmuşlar.

Qloballaşan dünyanın bir 
hissəsi olan Azərbaycanda təhsil 

sahəsində qəbul olunan dövlət 
proqramlarından göründüyü 
kimi, kommunikasiyaların daha 
sürətlə inkişaf etdiyi dövrdə ən 
vacib bəşəri problemə çevril-
mış şəxsiyyətin formalaşması 
məsələsinin həllinə öz töhfəsini 
verəcək və cəmiyyətin keyfiyyət 
cəhətdən yeni iqtisadi, siyasi, 
mədəni, mənəvi mərhələyə və 
təbii ki, yeni təhsil mərhələsinə 
çıxarılmasını sürətləndirəcək. 

Beynəlxalq ekspertlərin 
fikrincə, müasir dünyada təhsil 
sistemləri üçün daha çox aktual 
olan problemlər var ki, onla-
ra da ilk növbədə ümumilikdə 
təhsilin səviyyəsinin müasir 
tələblərə tam cavab verməməsi, 
şəxsiyyətin inkişafına kifayət 
qədər zəmin yaratmaması, 
praqmatik istiqamətlərin aşağı 
olması, dünya əhalisinin geniş 
kütləsi üçün təhsilin kifayət qədər 

əlçatan olmaması daxildir. Qeyd 
edilən problemlər geniş xarakter 
aldığı üçün onların həlli yalnız 
ümumdövlət xarakterli vasitələrlə 
mümkündür. Əgər nəzərə alsaq 
ki, spesifik təsir obyekti olan təhsil 
sistemi spesifik də təsir xarakteri 
tələb edir, o zaman cəmiyyətdə 
sistemli təhsil siyasətinin forma-
laşdırılmasının vacibliyi daha 
aydın olar. 

Təhsil üzrə Beynəlxalq Ko-
missiyanın “Təhsil: gizli xəzinə” 

adlı hesabatında qeyd edilir kı, 
son onillikdə təhsil sistemlərinin 
özündə bəzi ziddiyyətlər yaran-
mışdır. 

Bunlar qlobal və milli təhsil 
sistemləri, müasir təhsilin uni-
versal və fərdi xarakteri, artıq 
mövcud təhsil ənənəsi və müa-
sir istiqamətləri, maarifləndirmə 
işinin uzaq və yaxın perspek-
tiv vəzifələri, biliklərin misli 
görünməmiş inkişafı ilə onların 
mənimsənilməsi imkanları, təhsilin 
mənəvi mahiyyəti ilə onun təminat 
vasitəsi olan maddi tərəfi arasın-
dakı ziddiyyətlərdir.

Bu tipli qlobal ziddiyyətlər 
fonunda ölkəmizin son on beş illik 
inkişafı dövründə ali təhsil sistemi-
nin təhlili aşağıdakı xüsusiyyətləri 
üzə çıxarmağa imkan verir: 
Əvvəla, ali təhsil strukturunun, 
təhsil proqram və formasının 
müxtəlifliyi baş vermiş, başlıca 

olaraq universitet təhsili sisteminə 
keçidi həyata keçirilmiş, təhsil 
sektorunda müəyyən ixtisarlar 
aparılmış,eyni zamanda, təhsil 
sahəsinin intensiv inkişafı baş ver-
mişdir. Bununla yanaşı, ölkəmizdə 
yaradılmış təhsil xidmətləri 
bazarında dövlət və qeyri dövlət 
təhsil müəssisələri bərabər 
hüquqda fəaliyyət göstərir. Ali 
təhsilin demokratikləşməsi və 
idarəetmənin optimallaşması 
prosesi başlanmış, təhsilin yeni 
qanunvericilik və normativ-hüquqi 
bazaları yaradılmış, yeni dövlət 
standartlarının işlənməsi və tətbiqi 
həyata keçirilmişdir.

Bunlardan əlavə, təlimin 
çoxpilləli sisteminə keçid baş 
tutmuş, Boloniya–Avropa vahid 
ali təhsil məkanına inteqrasiya 
 prosesinin başlanması və tətbiqi 

həyata keçirilmişdir. 
Respublikamızda təhsil sis-

teminin demokratikləşdirilməsi 
prosesi sürətlə davam edir. Bunun 
sübutu kimi ali məktəblərimizdə 
mütəxəssis hazırlanması üzrə 
dövlət sifarişinin formalaşdırılma-
sının yeni modelini göstərə bilərik. 
Gələcək ixtisasın və ali məktəbin 
sərbəst seçimi demokratiyanın 
pozitiv göstəriciləridir. 

Qeyd edilənlərin təhlili bizə 
bəzi nəticələr çıxarmağa imkan 
verir. Əvvəla, Azərbaycanda 
ali təhsil sistemi keçid dövrü-
nün problemlərinə uğurla tab 
gətirmişdir. Respublika rəhbərinin 
siyasi iradəsi və uzaqgörən 
siyasəti nəticəsində ali təhsil 
sahəsində mühüm dövlət proq-
ramları qəbul olunmuş və intel-
lektual potensial qorunmuşdur. 
Bazar şəraitinə adaptasiya 
olunma yaxşı nəticələr ver-

mişdir. Özəl ali təhsil sistemi 
formalaşdırılmış, ali təhsilin 
sonrakı təkmilləşdirilməsinə 
istiqamətlənən qanunvericilik 
aktları qəbul edilmişdir. Ölkənin 
ictimai həyatının tələblərinə uyğun 
olaraq, mütəxəssis hazırlığının 
planlaşdırılmasının effektiv sistemi 
artıq işə düşmüşdür. 

Ali təhsilin gələcək inkişafı ilə 
bağlı bəzi fikirlərimi də bildirmək 
istərdim. Təhsil sistemində mo-
billiyin artması vacib məsələdir. 
Birmənalı şəkildə qəbul olun-
malıdır ki, bizdə daha çox xarici 
tələbə oxumalıdır, xaricdən dəvətli 
müəllimlər dərs deməlidir. Yaxud, 
əksinə, bizim tələbələr xaricdə 
oxumalı, müəllimlərimiz isə xarici 
tələbələrə dərs demək imkanına 
malik olmalıdır. 

Hazırda ali məktəblərimizdə 
xarici dillərdə tədris olunan 
fənlərin sayı kifayət qədər deyil 
və olanların keyfiyyəti də hələ 
arzu olunan səviyyəyə çatmayıb. 
Həmçinin, bizim müəllimlərin 
xaricdə təcrübə keçməsinin 
maliyyələşdirilməsi məsələsi də 
problem olaraq qalır. 

Müasir təhsildə idarəçilik 
məsələsi çox mühüm rol oynayır. 
İdarəetmənin özü də bir elm-
dir. Elmdirsə, onu da öyrənmək 
lazımdır. Məsələn, ABŞ-da 
universitetlərdə magistratura 
səviyyəsində “Ali təhsilin idarə 
edilməsi” adlı ixtisas var. Hər 
halda, bu tipli xarici təcrübədən 
yararlanmaq ancaq işin xeyrinə 
olardı.

Bir şey hamımıza aydındır 
ki, bizim təhsil sistemimiz qlobal 
sistemə inteqrasiya edəcək. Xarici 
faktorların bu sahədə təsiri arta-
caq, bizdə xarici ali məktəblərin 
filialları yenə də açılacaq, bizim 
universitetlər isə xarici rəqiblərlə 
gərgin mübarizə aparmalı olacaq-
lar. Dəyişikliklər çox olacaq. Onda 
ali məktəbin bu mübarizəyə hazır 
olduğunu necə müəyyənləşdirmək 
olar? İlk növbədə, hər bir ali 
məktəbin güclü və zəif cəhətlərini, 
imkan və problemlərini nəzərə 
alan düşünülmüş strateji inki-
şaf planı olmalıdır. Əgər belə 
strategiya yoxdursa, universitet 
öz mövqeyini təkcə beynəlxalq 
əməkdaşlıqda deyil, həm də ölkə 
daxilində itirəcək. 

İstisna deyil ki, ali məktəblərin 
bəzilərinin bir neçə ildən sonra 
bağlanması gündəmə gəlsin. Bizi 
daha çox bir məsələ – təhsil və 
əmək bazarı arasında uyğunsuz-
luq narahat edir. Məhz bu işin 
tənzimlənməsi ali məktəblərimizin 
müasir statusunu bir daha sübüt 
etmiş olar.

2004-cü ilin fevral ayında 
bu istiqamətli ilk Dövlət Proq-
ramı təsdiq ediləndə (əslində, 
Azərbaycan regionlarının 
sosial-iqtisadi inkişafı proqram-
larının qəbul edilməsi Baş nazir 
İlham Əliyevin 2003-cü ildə 
prezident seçkiləri ərəfəsində 
verdiyi vədlərdən biri idi) orada 
göstərilən bəndlərin bir çoxu 
kimlərəsə çətin həll olunacaq 
məsələ kimi görünmüşdü. 
Bunu dövlət başçımızın özü 
də bir neçə dəfə yada salıb. 
Ancaq proqramın icrası zamanı 
məlum oldu ki, Azərbaycan 
dövləti üçün çətin həll ediləcək 
heç bir iş yoxdur. Sonrakı ana-
loji proqramlar təsdiq ediləndə 
isə artıq heç kəs nəyinsə 
mümkün olub-olmadığı barədə 
danışmadı. Çünki qazandığı-
mız təcrübə hamının gözünün 
qabağında idi. 

Kütləvi informasiya 
vasitələri təmsilçilərinin 
mütəxəssis və politoloqla-
ra ünvanladığı “Regionların 
sosial-iqtisadi inkişafı Dövlət 
proqramları Azərbaycan 
dövlətinə və xalqına hansı 
səmərəni verib?” – sualına 
ekspertlərin hərəsi təxminən 
on-on beş istiqamətdə cavab 
verir. Yəni bir çox istiqamətlər 
fərqli olur. Amma altı-yeddi 
istiqamət var ki, ekspertlərin 
hamısı öz cavabında həmin 
məsələləri daha tez yada 
salırlar. Bunlar yüz minlərlə 
yeni iş yerlərinin yaradılması, 
müasir yol infrastrukturunun 
formalaşdırılması, yeni sənaye 
və emal müəssisələrinin 
açılması, aqrar sektorun 
inkişafı, regionlarda çoxsaylı 
təhsil, səhiyyə, mədəniyyət və 
idman müəssisələrinin tikilib 

istifadəyə verilməsi, mövcud 
müəssisələrin maddi-texniki 
bazasının möhkəmləndirilməsi, 
əhaliyə göstərilən xidmətlərin 
səviyyəsinin qaldırılması, 
bölgələrin turizm potensia-
lından daha səmərəli şəkildə 
istifadə edilməsi yollarının ta-
pılması və başqa məsələlərdir. 

Təbii ki, bu istiqamətlərin 
hər birində qazanılmış 
nailiyyətlər haqqında həm dövri 
mətbuatda, həm Prezident 
Kitabxanasının elektron resurs-
larında, həm dövlət başçımızın 
özünün və ayrı-ayrı nazirliklərin 
saytlarında, həm də Dövlət 
Statistika Komitəsinin mü-
vafiq hesabatlarında kifayət 
qədər material vardır. Ancaq 
həmin mənbələrin hamı-
sı mötəbər olsa da, biz bu 
yazıda cənab Prezidentin öz 
dilindən səsləndirilən faktlara 
və rəqəmlərə istinad etmək 
istəyirik. Belə ki, yanvarın 
 29-da “Azərbaycan Respubli-
kası regionlarının 2014–2018-
ci illərdə sosial-iqtisadi inkişafı 
Dövlət Proqramı”nın icrasının 
yekunlarına həsr olunan 
konfransda geniş nitq söyləyən 
Prezident həm üçüncü 
dövlət proqramının, həm də, 
ümumiyyətlə indiyədək icra 
olunmuş hər üç dövlət proqra-
mının nəticələri barədə fəxrlə 
söz açdı. 

Prezidentin ilk arqumenti 
bundan ibarət oldu ki, beş il 
bundan əvvəl qəbul edilmiş 
proqram artıqlaması ilə yerinə 
yetirilmişdir: “Son beş il ərzində 
qarşımıza qoyduğumuz 
bütün vəzifələr icra olundu. 
Üçüncü proqramın çox böyük 
əhəmiyyəti var. Bu proqram 
bizə imkan yaratdı ki, region-

larda əvvəlki illərdə aparılan 
islahatlara, görülən işlərə yeni 
təkan verək”.

Prezidentin ikinci arqumenti 
isə yuxarıda qeyd etdiyimiz 
kimi, son beş ilin deyil, 15 ilin – 
yəni hər üç dövlət proqramının 
icra edildiyi dövrün sosial-iqti-
sadi inkişafının göstəricilərinin 
yada salınması idi: “Görülmüş 
işlər haqqında danışanda, 
əlbəttə ki, biz son 15 il ərzində 
yerinə yetirilmiş işlərə nəzər 
salmalıyıq. Bu işlər həm real 
həyatda, həm rəqəmlərdə, 
həm də dəyişən, abadlaşan 
şəhərlərdə özünü göstərir. 
Son 15 il ərzində Azərbaycan 
iqtisadiyyatı dünya miqyasında 
rekord templərlə inkişaf etmiş, 
ümumi daxili məhsul 3,3 dəfə 
artmışdır. Bir daha demək 
istəyirəm, bu, dünya miqyasın-

da rekord göstəricidir. Sənaye 
istehsalı 2,6 dəfə artmışdır. 
İxracımız 4,7 dəfə, valyuta 
ehtiyatlarımız 24 dəfə artıb və 
bu gün 45 milyard dollar təşkil 
edir. Yəni, bu, onu göstərir ki, 
Azərbaycan regionlarına və 
eyni zamanda, neft-qaz sekto-
runa, Bakı şəhərinin inkişafına 
böyük vəsait qoyulmasına 
baxmayaraq, biz öz valyuta 
ehtiyatlarımızı 24 dəfə artıra 
bilmişik. Bu, bizə imkan verir ki, 
gələcəyə çox böyük ümidlərlə 
baxaq. Azərbaycan iqtisadiy-
yatı bu gün dayanıqlı iqtisadiy-
yatdır”.

Xatırladaq ki, dövlət baş-
çımızın dediyi kimi , son 15 il 
ərzində ölkəmizdə 2 milyon 
yeni iş yeri yaradılmışdır. Bu 
faktın indi dilə gətirilməsi çox 
asandır. Ancaq son 15 ildə 

dünyada və bizim regionda baş 
verən ictimai-siyasi prosesləri, 
münaqişə və qarşıdurmaları, 
maliyyə və iqtisadi böhranları, 
təbii və texnogen kataklizmləri, 
xüsusən gənc müstəqil 
dövlətimizin zorən cəlb edildiyi 
müharibə vəziyyətində oldu-
ğunu yada salanda, 15 ildə 2 
milyon yeni iş yeri yaradılması-
nın nə qədər ağır bir vəzifə ol-
duğu barədə təsəvvür yaranır. 
Xatırladım ki, yeni iş yerlərinin 
yaradılması regionların sosial-
iqtisadi inkişafı proqramlarının 
tərkib hissəsi idi və həmin 
proqramların icrası zamanı ya-
radılan yeni iş yerlərinin böyük 

hissəsi bölgələrin payına düşür. 
Dövlət proqramlarının icra-

sının regionlara verdiyi səmərə 
barədə danışan ekspertlər 
ikinci istiqamət kimi yeni yol 
infrastrukturunun yaradılmasını 
qeyd edirlər. Burada da faktlar 
göz qabağındadır. Məsələn, 
son 15 ildə 15 min kilometr 
avtomobil yolu çəkilmişdir və 
bu proses davam etdirilir. Bu 
il üçün təsdiq edilmiş Dövlət 
İnvestisiya Proqramına əsasən, 
yüzlərlə kəndin yolları abadlaş-
dırılacaq, o cümlədən magistral 

yolların tikintisi təmin ediləcək. 
Davos Ümumdünya İqtisadi 
Forumunun hesablamaları-
na görə, avtomobil yollarının 
keyfiyyəti üzrə Azərbaycan 
dünyada 34-cü yerdədir. 
Fikrimizcə, ildə təxminən min 
kilometr yolun çəkilməsi və 
200 ölkə arasında avtomobil 
yollarının keyfiyyətinə görə 
34-cü yerə çıxmaq Azərbaycan 
kimi gənc müstəqil dövlət üçün 
misilsiz uğurdur. 

Regionların inkişafını 
göstərən əsas istiqamətlərdən 
biri də bütün kənd rayonlarını 
əhatə edən tikinti-quruculuq 
və abadlıq işlərinin miqyasının 

gündən-günə genişlənməsidir. 
Prezident məmnunluqla qeyd 
edir ki, bu proses növbəti 
illərdə nəinki davam etdiriləcək, 
hətta genişləndiriləcək: “Bax-
mayaraq ki, 3272 məktəb tikilib 
və təmir edilib. Bu məktəblər 
mövcud məktəb fondunun 73 
faizi deməkdir. Ancaq təmirə 
ehtiyacı olan məktəblər var 
və bu işlər də növbəti dövlət 
proqramında nəzərdə tutula-
caq. Həmçinin xəstəxanaların, 
Olimpiya komplekslərinin 
tikintisi davam etdiriləcək. 

Təkcə bu il üç Olimpiya Komp-
leksinin açılışı gözlənilir. Bu da 
bölgələrdə idmanın inkişafına 
xidmət göstərir”.

Azərbaycan dövlətinin 
regionları inkişaf etdirmək 
üçün atdığı mühüm addımlar-
dan biri də əvvəllər sırf aqrar 
rayon kimi tanınan bölgələrin 
sənayeləşdirilməsidir. Bu gün 
artıq ölkədə elə bir rayon 
yoxdur ki, orada yeni sənaye 
müəssisəsi fəaliyyətə başla-
masın. Prezidentin fikrincə, 
sənaye potensialının inkişafı 
üçün sənaye zonalarının, 
sənaye parklarının çox böyük 
rolu var. Bu sahədə görülən 

və görüləcək işlər ölkəmizin 
qeyri-neft sektorunun inkişafını 
təmin edəcək, qeyri-neft ixra-
cının həcmini böyük dərəcədə 
artıracaq.

Dövlət başçımız xatırladır: 
“Əlbəttə ki, sənaye sahəsində 
bizim diqqətimiz, eyni za-
manda, qeyri-neft sektoruna 
yönəlib. Bu sahədə də yaxşı 
nəticələr var. Keçən il qeyri-neft 
sənayemiz 9,1 faiz artıb. Bu, 
onu göstərir ki, həmin sahədə 
işlər yüksək səviyyədə aparılır. 
Sumqayıt Kimya Sənaye Parkı, 

Sumqayıt Texnologiya Parkı, 
Mingəçevir Yüngül Sənaye 
Parkı, Gəncə şəhərində sənaye 
müəssisələrinin, Neftçala, 
Hacıqabul, Masallı, Sabirabad 
sənaye məhəllələrinin yaradıl-
ması bu sahədə atılan çox ciddi 
addımlardır. Gələcəkdə digər 
şəhərlərdə də sənaye zonaları 
yaradılacaqdır”.

Heydər Əliyev siyasi 
müdrikliyinin bütün incəliklərini 
dərindən əxz etmiş Prezident 
İlham Əliyevin regionlarla 
bağlı həyata keçirdiyi istənilən 
layihənin üç-dörd, bəzən beş-
altı istiqamətdə səmərəsini 
görürük. Məsələn, məhz 
İlham Əliyevin təşəbbüsü ilə 
bölgələrdə yeni xalça fabrikləri 
açılır. İstənilən rayonda açılan 
xalça fabrikinin səmərələrini 
saymaq istəsək, böyük bir siya-
hı yaranır: İşsizliyin azalmasına 
kömək edilir, maddi-mədəniyyət 
nümunəmiz olan xalçaçılıq 
ənənəsi yaşadılır. Hər bir 
xalçanın üzərində istehsal 
edildiyi rayonun adı toxunulur 
ki, bu da maddi-mədəniyyət 
nümunələrimizi oğurlayan 
bədnam qonşularımızın im-
kanını azaldır. Qoyunçuluğun 
inkişaf etdirilməsinə stimul 
yaranır, yerli resurslardan 
boyaq hazırlayan sənətkarların 
fəaliyyəti genişlənir, ayrı-ayrı 
mütəxəssislərin və rayo-
nun büdcəsinə əhəmiyyətli 
dərəcədə valyuta gəlir və sairə. 

Bu məsələ barədə dövlət 
başçımızın dedikləri isə 
daha geniş informasiya ala 
bilməyimiz baxımından xüsusi 
əhəmiyyət kəsb edir: “Biz 
son vaxtlar ənənəvi xalçaçı-
lıq sənətinin inkişafı ilə bağlı 

çox ciddi iş aparırıq. Artıq 20 
xalça fabriki fəaliyyətdədir. 
Hər fabrikdə orta hesabla 
100, yaxud 150 iş yeri yara-
dılır, xüsusilə qadınlar üçün. 
Mən fabriklərin əksəriyyətinin 
açılışlarında iştirak etmişəm və 
görmüşəm ki, buna nə qədər 
böyük ehtiyac var. Bu, qadın-
ları işlə təmin etmək, qədim 
milli sənətimizi yaşatmaq üçün 
çox düşünülmüş bir addımdır. 
Bütövlükdə isə bizdə 31 xalça 
fabrikinin tikilməsi nəzərdə tutu-
lur və burada təqribən 5 minə 
yaxın iş yeri açılacaq. Bu il 
Sumqayıt şəhərində əyirici bo-
yaq fabrikinin açılışı gözlənilir. 
Beləliklə, biz artıq xalça 
istehsalında xarici xammaldan 
asılılığı aradan götürəcəyik”.

Sonda qeyd edək ki, 
dövlətimizin və dövlət başçı-
mızın Azərbaycan regionla-
rının sosial-iqtisadi inkişafını 
təmin etmək üçün atdığı bütün 
addımlar öz müsbət nəticələrini 
verir. Həmin proqram və 
layihələrin hamısının böyük 
uğur qazanmasının isə iki 
səbəbi vardır. Birinci səbəb 
həmin proqramların elmi 
şəkildə əsaslandırılmasıdırsa, 
ikinci səbəb xalqın, ölkə 
əhalisinin öz dövlətinə və 
dövlət başçısına olan inam və 
etimadıdır.

Elmira ZEYNALOVA,  
Azərbaycan 

Respublikasının 
Prezidenti yanında Dövlət 
İdarəçilik Akademiyasının 
Rəhbər kadrların yenidən 
hazırlanması fakültəsinin 

dekanı, dosent 

Ulu öndər Heydər Əliyevin siyasi kursunun layiqli 
davamçısı cənab İlham Əliyevin son 15 ildə 
uğurla həyata keçirdiyi islahatlar nəticəsində 

respublikamızda təhsil sahəsində də böyük uğurlar 
qazanılmışdır. Prezident İlham Əliyev bu gün ölkəmizdə 
təhsilin inkişafına xüsusi diqqət göstərir. Dövlət başçısının 
təhsil alan vətəndaşların təqaüdlərinin artırılması haqqında 
fevralın 14-də  imzaladığı sərəncam və fərman bunu bir 
daha təsdiq edir.

Yeni iş yerlərinin yaradılması regionların 
sosial- iqtisadi inkişafı proqramlarının tərkib 
hissəsi idi və qeyd etdiyim kimi, 2 milyon iş 
yeri yaradılıb. Bu iş yerlərinin böyük hissəsi 
bölgələrin payına düşür. Kənd təsərrüfatı 1,7 
dəfə artıb və əminəm ki, bundan sonra artım 
daha sürətli olacaq.

İlham ƏLİYEV 
Azərbaycan Respublikasının Prezidenti

Müasir ali təhsilin prioritetləri 
Azərbaycan universitetlərinin 
inkişafı fonunda

Əfqan ABDULLAYEV,  
Azərbaycan Dillər 
Universitetinin prorektoru, 
professor

Dövlət proqramları haqqında danışarkən 
ilk növbədə Prezident İlham Əliyevin 
siyasi uzaqgörənliyi, lider müdrikliyi, 

vətəndaş məsuliyyəti və milli təəssübkeşliyi yada 
düşür. Çünki elmi şəkildə əsaslandırılmış, peşəkar 
mütəxəssislər tərəfindən hazırlanmış və prinsipi-
allıqla icra olunmuş həmin dövlət proqramlarının 
hər biri müstəqil Azərbaycanın hərtərəfli inkişafın-
da özünəməxsus rol oynamışdır. 

Regionların sosial-
iqtisadi inkişafı dövlətin 
qüdrətlənməsinə xidmət edir


